
Улетку 2014 года су-
працоўніцай Расійскага 
Дзяржаўнага архіва літа-
ратуры і мастацтва Ганнай 
Рамановіч (якой я вельмі 
ўдзячны) былі мне да-
сланы дакументы з фонду 
Вышэйшага літаратурна-
мастацкага інстытута імя 
В.Я. Брусава (ф. 596, воп. 1,
адз. зах. 314). Яны рас-
к р ы в а ю ц ь  н е к а т о р ы я
факты біяграфіі студэн-
та Уладзіміра Дубоўкі. 
У прыватнасці, праз аса-
бістую справу паэта выдат-
на праглядаецца тое, з якім 
натхненнем ён вучыўся 
ў згаданым інстытуце. 

Гісторыя ўстановы цес-
на сплецена з асобай само-
га Валерыя Брусава, які быў  
старшынёй прэзідыума 
Усерасійскага саюза паэтаў 
і ладзіў паэтычныя веча-
рыны, працаваў у дзярж-
выдавецтве і  загадваў 
літаратурным пададдзе-
лам у Аддзеле мастацкай 
асветы пры Наркамасве-
ты РСФСР. Ён і арганізаваў 
вясной 1921 года Вышэй-
шы літаратурна-мастац-
кі інстытут. З гэтага часу 
ў Маскве на Паварской
вуліцы (д. 52/55) рыхтавалі 
паэтаў, празаікаў, драма-
тургаў і літаратурных кры-
тыкаў. Выкладчыкі былі 
спрэс людзі вядомыя, на
чые працы тагачасныя 

даследчыкі спасылаліся як 
на навукова абгрунтава-
ныя матэрыялы. 

Вершаскладанне вык-
ладаў Іван Рукавішнікаў, 
вершазнаўства — Георгі 
Шэнгелі, агульную мет-
ратанічную вершалогію —
Міхаіл Малішэўскі, гіста-
рычны матэрыялізм — 
Пётр Коган, гістарычную 
паэтыку — Канстанцін 
Локс, рускую літаратуру 
пачатку ХVIII стагоддзя —
Мсціслаў Цяўлоўскі, анг-
лійскую мову — Іван Каш-
кін. Сам Валерый Якаў-
левіч «даваў» старажыт-
нагрэчаскую літаратуру, 
лацінскую мову ў звязку 
з агульным мовазнаўствам, 
гісторыю рымскай літара-
туры, семінары па агуль-
най гісторыі. 

Студэнт Дубоўка, як 
відаць з дак ументаў, 
займаў актыўную пазіцыю 
(быў асістэнтам прафе-
сара Грыгор'ева на ка-
федры псіхалогіі мовы 
і творчасці, а таксама 
с ак р ат ар о м  к а бін е т а 
паэтыкі) і вучыўся вельмі 
старанна. Асабліва звяр-
тае на сябе ўвагу адзін 
з дакументаў — прашэнне
аб допуск у да здачы 
дзяржаўных экзаменаў. 
Адзнакі ў ім адпавядаюць 
сістэме ацэнкі ведаў, якая 
існавала ў 1920-я гады. 
Адзнакі «у.» і «в.у.» (іншых 
Уладзімір Дубоўка не меў) 
трэба разумець як «удов-
летворительно» і «весьма 
удовлетворительно», што 
адпавядала балам «4» і «5» 
па пяцібальнай сістэме. 

